
Protection visa

Ko e Protection visa (subclass 866) ko e visa totonu ia ki he kau kumi hūfanga mo’oni ‘oku 
fehangahangai mo ha fakatamaki lahi ki he malu ‘o ‘enau mo’ui pea ‘oku ala hoko hano 
tāpalasia ‘a ‘enau ngaahi totonu ka nau ka foki ki honau fonua tupu’anga.

‘Oku tuku atu ‘e he Pule’anga ‘Aositelēlia ‘a e faingamālie ki he tokoni fakalao ta’etotongi ki he kakai ‘oku nau fakakaukau 
ke nau ‘apalai ki he visa  Protection visa. Ko e fale’i ko ‘eni te ne tokoni’i ‘a e kau kole visá ke nau ‘ilo’i pe ‘oku nau malava ‘o ‘apalai 
ki ai mo fakasi’isi’i ‘a e ngaahi kaungakovi ki hono ngāue’aki ‘o ha tokotaha fakafofonga fale’i hikifonua ta’elēsisita ‘oku ne ala ‘oatu 
ha fale’i ‘oku ‘ikai ke tonu.

Ko e tohi fakamatala ko ení ‘oku ne ‘oatu ‘a e fakamatala fe’unga pea mo mahu’inga kiate kinautolu ‘oku nau 
fakakaukau ke nau ‘apalai ki he Protection Visa.

Ngaahi makatu’unga pau
Ko e Protection Visas ma’a e kakai (pe ki he mēmipa ‘o ‘enau fāmili) ‘oku nau 
fehangahangai mo ha fakatamaki lahi ki he malu ‘o ‘enau mo’uika 
nau ka foki ki honau fonua pea ‘oku ala hoko hano tāpalasia ‘a ‘enau ngaahi 
totonu koe’uhi ko ‘enau:

• matakali

• tui fakalotu

• tangata’i fonua

• mēmipa ‘o ha fa’ahinga kulupu fakasōsiale pe 

• tui fakapolitikale

Fakamatala ta’emo’oni
‘Oku ‘i ai ‘a e fakamatala hala fekau’aki mo e Protection visas ‘oku ‘oatu ki 
he kakai nofo ‘i ‘Aositelēlia pea mo tu’apule’anga, ‘a ia ‘oku ‘i ai ha kaunga 
kovi lahi ki he kau ‘apalai ki he Protection visa mo honau ngaahi fāmili. Ko e 
Protection visas ma’a e kau kumi hūfanga mo’oni pē. ‘Oku ‘ikai ko ha visa ia ki 
ha kakai ‘oku nau fiema’u ke lōlōa ‘a ‘enau nofo ‘i Aositelēlia ‘o ngāue.

Lahi taha ‘o e ‘apalai ki he Protection visa fo’oú ‘oku ‘osi e ngāue ki aí ‘o meimei 
liunga 8 ‘a ‘ene vavé fakatatau ki he ngaahi ta’u mai ki mui ni.

Ko hono ngāue’aki ‘o e fakamatala loi pe takihala’i
‘Oku mahu’inga ké ke mahino’i ‘okapau te ke ngāue’aki ha ‘ū tohi fakamala loi 
pe fakamatala takihala’i ‘i ha ‘apalai ki haProtection visa, ‘e ala lava ké ke 
tautea pa’anga koe ké ke ngāue pōpula ‘o a’u ki he ta’u ‘e 10.

‘Okapau ‘e ta’etali ha’o ‘apalai ki ha Protection visa
‘Okapau ‘e ta’etali ho’o ‘apalai ki he Protection visa pea ‘oku ‘ikai ke ‘i ai ha’o 
visa, ‘e fiema’u ké ke mavahe mei ‘Aositelēlia. ‘Okapau ‘oku ‘ikai ke ‘i ai 
ha’o visa, ‘e malava ke fakahū koe pe fakafoki mei ‘Aositelēlia ‘e he Australian 
Border Force (Kau Tau Kau’āfonua ‘o ‘Aositelelia).

Liliu ‘a e talanoa ki he Protection visas

Ko e hā ‘a e fakamatala 
‘oku mo’oni?

Ko e Protection visas ko e visa ia ki 
hekau kumi hūfanga mo’oni pē. 
‘Oku ‘ikai ko ha visa ia ki ha kakai ‘oku 
nau fiema’u ke lōlōa ‘a ‘enau nofo ‘i 
Aositelēlia ‘o ngāue

Ko hono ‘ave ko ia ‘a e fakamatala loi 
‘i ha ‘apalai ki he Protection visa pea 
‘e iku ai ki ha ngāue pōpula pea 
mo e ‘ū tautea pa’anga lahi

‘Okapau ‘e ta’etali ‘a ho’o ‘apalai 
ki he Protection visa, ‘e malava ke 
toe faingata’a ange kiate koe mo 
ho’o fāmili ke mou toe foki mai ki 
‘Aositelēlia

Ko e ‘avalisi ‘o hono ta’etali ‘o e 
Protection visa ‘oku ma’olunga ‘i 
he85% 

Ko e kole ki he Protection visa mei he 
kakai mei Pacific mo Timor Leste ‘oku 
ma’olunga taha hono ta’etali. Lahi taha 
‘i he ngaahi fonua ko ‘eni, lahi hake 
‘i he 90% ‘o e ngaahi visa kuo ‘osi e 
ngāue ki ai ‘i he 2023-24 ‘oku ‘ikai 
ke nau feau ‘a e ngaahi tu’utu’uni 
pea ne ta’etali.

‘Oku totonu ke ‘oua te ke 
fakangofua ha taha kehe ke ne ‘apalai 
ha’o Protection visa ta’e te ke mahino’i 
‘a e me’a ‘oku ke ‘apalai ki ai pea 
mo e fakamatala ‘oku kau atu ‘i he 
‘apilikeisini 

Kuopau ké ke fakapapau’i ‘oku 
mo’oni kotoa ‘a e fakamatala ‘i ho’o 
‘apilikeisini, tatau aipē ‘okapau na’e 
fakafonu ‘e ha tokotaha kehe ma’au

TIMOR LESTE

‘A’ahi ki he homeaffairs.gov.au/protection ki ha toe fakamatala lahi ange

https://immi.homeaffairs.gov.au/visas/getting-a-visa/visa-listing/protection-866/genuine-asylum-seekers


Consequences of a refused application
Ko hono ta’etali ko ia ‘a ho’o Protection visa ‘i ‘Aositelēlia ‘e tu’uma’u ‘i ho’o 
lēkooti ‘imikuleisoni, pea te ne ala fakafaingata’a’ia’i koe pea mo ho’o 
fāmili ke toe folau mai ki ‘Aositelēlia ‘i he kahau’u. ‘E ala ke ne uesia ha toe 
fa’ahinga kole visa he kaha’ú ki ha ngaahi fonua kehe ‘ī māmani, fakatefito ‘i 
he fa’ahinga ‘o e visa ‘oku ke ‘apalai ki ai. ‘E ‘ikai ngofua ké ke ‘apalai ki ha ‘ū 
visa kehe lolotonga ‘o ho’o ‘i ‘Aositelēlia.

Kau fakafofonga hikifonua
‘I ‘Aositelēlia, kuopau ke lēsisita ‘a e kau fakafofonga hikifonuá mo e ‘Ōfisi ‘o 
e (Office of the) Ma’umafai ki he Lēsisita ‘o e Kau Fakafofonga Hikifonua, 
(OMARA). Te ke lava ‘o ‘a’ahi ki he uepisaití ‘o vakai’i ‘a e tokotaha 
fakafofongá pe ‘oku lēsisita. 

‘Oku ta’efakalao ki ha tokotaha ke nau tohimo’ua ke totongi ha’anau fale’i 
ki he hikifonuá tukukehe kapau ko ha tokotaha fale’i hikifonua ‘oku lēsisita pe 
ha tokotaha fale’i fakalao ‘Aositelēlia. Ko hono totongi ko ia ‘o ha tokotaha 
fale’i hikifonua ‘oku ‘ikai ke lēsisita pe ha tokotaha fale’i fakalao ‘Aositelēlia 
‘e ala ké ke ma’u ai ha fakamatala ta’emo’oni, ‘o ala ke uesia ha fa’ahinga 
faingamālie ki he hokohoko atu ho’o nofo ‘i ‘Aositelēlia.

‘Oku fa’a tu’uaki atu ‘e he kau fakafofonga ta’elēsisit ‘a ‘enau ‘ū sevesí ‘i he ‘ū 
mitia fakasōsiale mo e ‘ū kulupu fepōtalanoa’aki ‘i he ‘initaneti. ‘Oku nau fa’a 
tala ki he kau kole visá ke nau ‘ave e fakamatala loi pe takihala’i pe ‘ave ‘a e 
‘ū tohi fakamatala hala ‘i he taimi ‘oku nau ‘apalai ai ki ha Protection visa, pea  
‘oku ‘i ai ha ni’ihi ‘oku nau ‘eke ha totongi pa’anga lahi ‘aupito ki he 
fale’i hala ko ‘eni.

‘Okapau ‘e feinga ha taha ke ‘oatu kiate koe ha fale’i faka’imikuleisoni 
ta’efakalao, ‘e malava ké ke fakahā’i mai ‘i he Border Watch Online Report 
(Le’ohi ‘o e Kau’āfonua Līpooti ‘Onilaini). ‘Oku ‘ikai fiema’u ia ké ke fakahā’i 
mai ‘a ho’o hingoa. 

Fatongia ‘o e ngaahi komiuniti
Ko e ngaahi komiunititii ‘oku nau ‘i ‘Aositelēliá ‘oku ‘i ai honau fatongia 
mahu’inga ki hono ta’ofi ‘o e fakamafola ‘o e fakamatala hala kiate 
kinautolu ‘oku nau fakakaukau ke nau ‘apalai ki he Protection visa, kau ai 
‘a hono fakahoko kiate kinautolu ‘oku nau teuaki fakahū ko e Protection 
visa’oku ‘ikai ko ha visa ngāue ia.

‘E ala tokoni ‘a e ngaahi komiuniti fekau’aki mo ekaungakovi ki hono 
fakahū ko ia ‘o ha fakamatala loi pe takihala’i ‘i ha ‘apalai ki he 
Protection Visa, pea mo fengāue’aki mo ha tokotaha fale’i hikifoua ta’elēsisita.

‘Okapau ‘e kole atu ha taha ‘oku ‘apalai ki he Protection visa ké ke fa’u ha 
tohi ke poupou ma’a kinautolu, ‘oku totonu ké ke fai pe ‘eni ‘okapau ‘oku ke 
tui ko e tokotaha ‘oku kumi hūfanga mo’oni pea ‘oku fehangahangai mo ha 
fakatamaki lahi ki he malu ‘o ‘enau mo’ui pe ‘oku ala hoko hano tāpalasia ‘a 
‘enau ngaahi totonu ka nau ka foki ki honau fonua.

Fakalotolahi’i ‘a e tokotahá ke ma’u hafale’i fakalao ta’etotongi mei 
ha tokotaha mataotao ki he kumi hūfangá pea mo ha potungāue fale’i 
‘imikuleisoni fakalao ‘i honau siteiti pe vahenga.  

Ngaahi me’a ke  
manatu’i

• Ma’u’angafale’i fakalao ta’etotongi 
mei ha tokotaha mataotao ki 
he kumi hūfanga pea mo ha 
potungāue fale’i ‘imikuleisoni 
fakalao ‘i ho’o siteiti pe vahenga.  

• Ke ma’u ha toe fakamatala ange 
ki he Protection visas’a’ahi ki he  
homeaffairs.gov.au/protection

• Fekumi ki hatokotaha 
fakafofonga hikifonua ‘oku 
lēsisitake fakapapau’i ‘oku fakalao 
‘a e fale’i faka’imikuleisoni ‘oku ke 
ma’u ‘aki ho’o ‘a’ahi ki he Ma’umafai 
ki he Lēsisita ‘o e Kau Fakafofonga 
Hikifonua (OMARA) 

• Malu’i koe pea mo ho’o komiunitī.  
Līpooti ‘a e kau fale’i hikifonua 
ta’elēsisita fakapulipuli kihe 
Australia’s Border Watch

• Fekumi ange  ki ha toe visa ange 
‘e taha ‘oku totonu kiate koe, ‘a’ahi 
ki he uepisaiti Visa Finder ‘i he 
uepisaiti ‘a e Home Affairs  

‘Oua na’a ke ‘apalai ki ha Protection visa kimu’a pea ke fekumi ki ha fale’i fakalao ta’etotongimei ha 
tokotaha mataotao ki he kumi hūfanga pea mo ha ‘ū kautaha fale’i faka’imikuleisoni fakalao

Liliu ‘a e talanoa ki he Protection visas

‘A’ahi ki he homeaffairs.gov.au/protection  
ki ha toe fakamatala lahi ange

